
Мақола ба баррасии масоили мубрами инкишофи нутқи шифоҳиву хаттии хонандагон дар 

дарсҳои забони тоҷикӣ ихтисос ёфтааст. Қайд карда мешавад, ки инкишофи нутқи шифоҳиву 
хаттӣ, тарбияи малакаи ибораю ҷумласозӣ ва содаю равон ифода кардани фикр аз вазифаҳои   
муҳими машғулиятҳои забони тоҷикӣ дар муассисањои таълими миёна ба ҳисоб меравад.Муаллифи 
мақола роҳҳои гуногуни инкишофи нутқи шифоҳиву хаттии хонандагонро пешниҳод менамояд. 
Нишон дода мешавад, ки луғатомӯзӣ, аз ёд кардани  матн, руҷӯъ кардан ба масоили қаблан 
баррасигардидаи грамматикӣ ва таҳлили сохтори ҷумла аз роҳҳои самараноки он инкишофи нутқи 

шифоҳиву хаттии хонандагон ба ҳисоб меравад. Ин роҳу усулҳо бо овардани мисолу машқҳо ва 
иҷрои онҳодар ҷараёни дарсҳои забони тоҷикӣ собит гардидааст. 

 

Ключевые слова:  развитие речи, письменная речь, устная речь, таджикский язык, учащиеся, 
урок 

Статья посвящена обсуждению актуальных вопросов развития устной и письменной речи 
учащихся на уроках таджикского языка. Отмечается, что развитие устной и письменной речи, 
тренировка навыков составления словосочетаний и предложений, простого и беглого выражения 
мыслей являются важными задачами занятий таджикского языка в общеобразовательных 
учреждениях. Автор статьи предлагает различные пути развития устной и письменной речьи 
учащихся. Подчеркивается, что обогащение словарного запаса, запоминание текста, решение 
ранее обсуждавшихся грамматических вопросов и анализ структуры предложений являются 
одними из наиболее эффективных способов развития устной и письменной речи учащихся. Эти 
пути и методы доказаны приведением примеров и упражнений и их применением в ходе уроков 
таджикского языка. 

Key words: speech development, written speech, oral speech, Tajik language, pupils , lesson 

The article is devoted to the discussion of current issues in the development of oral and written speech 

of students in Tajik language lessons. It is noted that the development of oral and written speech, training 

of phrase and sentence skills, simple and fluent expression of thoughts are important tasks of Tajik 
language classes in educational institutions. The author of the article suggests various ways to develop 
students' oral and written speech. It has been shown that learning vocabulary, memorizing text, solving 
previously discussed grammatical issues and analyzing structure are some of the most effective ways to 
develop students' oral and written language. These ways and methods have been proven by giving examples 
and exercises and their application during Tajik language lessons. 

Инкишофи нутқи шифоҳӣ ва хаттӣ, тарбияи малакаи ибораю ҷумласозӣ ва содаю равон 
ифода кардани фикр аз вазифаҳои  машғулиятҳои забони тоҷикӣ дар муассисањои таълимї ба 
ҳисоб меравад. «Тамоми мавзўъњои барномаи таълимї бояд барои инкишофи нутќи хаттиву 
шифоњии онњо, умуман барои тарбияи мутахассисони шоистаи замон, ки дар шароити 
ҷањонишавии арзишњои илму техника дар тамоми љабњањои хољагии халќ њисса гузошта 
тавонанд, равона гардад»[8,с.241]. Нутқи шифоҳӣ бо нутқи хаттӣ алоқаи амиқ дошта, яке барои 
инкишофи навъи дигаре мусоидат мекунад. Вале дар баёни фикр ва ифода намудани мазмун 
нутқи хаттӣ ва шифоҳӣ бо хусусиятҳои худ аз  ҳам фарқ мекунанд ва тафовут аз он иборат аст, 
ки дар нутқи шифоҳӣ баёни фикр зуд ба амал бароварда мешавад.  Њама намуди кор барои 
инкишофи нутќи шифоњии хонандагон дар дарсњои забони тољикї бояд дар њамбастагї бо 
омўзиши ќоидањои имло, аломатњои китобатї, риояи ќавоиди сухангўї ва дигар масоили 
забоншиносї гузаронида шавад.  Риоя намудани чунин хусусиятњои таълим имкон медињад, ки 
хонандагон на танњо дар дарсњои забони тољикї, балки дар дигар дарсњо њам озодона 
суханронї кунанд. Ќолабу ќоидањои љумлабандии омўхтаашон ва тарзи ифодаи дурусти 
фикрро дар дарсњои дигар, умуман дар фаъолияти минбаъдаи таълимї ва воќеии худ низ 
пурсамар истифода  намоянд.“Дар таълими забони модарї кори доир ба инкишофи нутќ 
мегузаронидагии муаллим ба лањзаи ночизи барои исботи ин ё он ќоида истифодашаванда 
табдил наёбад. Љараёни таълими забони модарї бояд чунон бошад, ки ба такмилу суфта 
гардидани нутќ ва вусъати боигарї, аниќї, љаззобї ва одоби он хизмат кунад; дар талабагон 
хислатњои эњтиёткор будан нисбат ба калом, хушзењнї, зуд дарк кардани моњияти фикри 
мусоњиб, мавридшиносї ва одоби суханро тарбия намояд» [2,с.19]. Яке аз омилҳои  муҳимми 
инкишоф додани нутқи шифоҳӣ хониши бадеї ва аз ёд кардани  матн ба шумор меравад, чунки 
чи дар вақти хониши ифоданок ва чи дар ҷараёни азёдкунии матн талабагон бо ибораву 
ҷумлаҳои тайёри нутқи зебову пурмаъно шинос шуда, сохти ҷумлаву ибораҳои образнок ва 
маҳорати бадеии  нависандаро мушоҳида менамоянд, ки панду андарзњо аз осори классикон 
љавобгўйи чунин талабот буда метавонанд. Матнњои азёдшуда дар вазъиятњои гуногуни 
зиндагї њамчун санад хизмат мекунанд.  Бино ба таъкиди муҳаққиқон барои инкишофи нутќи 
мураттаб баъзан руҷӯъ кардан ба масоили қаблан баррасигардида аз манфиат холӣ нест. 
Масалан, он намунањои осори классикон, ки дар дарсњои адабиёт мавриди омўзишу тањлил 
ќарор меёбанд, дар дарсњои забони тољикї низ зери “микроскопи лингвистї” ќарор додан 
натиљањои хуб ба бор меорад.  Дар рафти иљрои чунин амалњо нутќ ва тафаккури хонандагон 
инкишоф  хоњад ёфт. Ба ифодаи дигар нутќи бой, дуруст ва зебо насиби шахсе мегардад, ки дар 
мисоли нутќи намунавї тарбия ёфта бошад ва худ зиёда пайрави чунин гуфтор бошад. Аз он 
љумла, намунањои зеринро аз назар мегузаронем: 

Ба чашми дилат дид бояд љањон, 
Ки чашми сари ту набинад нињон. Рўдакї [9,с.115]. 
 

Бикўш то ба каф орї калиди ганљи вуљуд, 
Ки бе талаб натавон ёфт гавњари маќсуд! Камоли Хуљандї [9,с.124]. 
 

Бењтарин гавњари ганљинаи њастї сухан аст, 
Гар сухан љон набувад, мурда чаро хомўш аст. Саъдї [9,с.87]. 

Њар се байт, ки дар дарсњои адабиёт мавриди омўзишу тањлил ќарор меёбанд, дар таълими 
мавзуи «Ибора ва љумла» (чашми дилат, чашми сари ту, калиди ганљи вуљуд, гавњари маќсуд, 
бењтарин гавњари ганљинаи њастї), «Љумлаи  мураккаби  тобеъ»  (љумлаи пайрави сабаб, шарт) 
бењтарин намуна буда метавонанд. Гузашта аз ин, равишшиносон маслињат медињанд, ки “айни 
як матнро дар дарсњои забони модарї ду-се маротиба барои тањлил истифода кардан мумкин 
аст, ба шарте, ки њар навбат он матн аз диди нав, яъне барои намоиш додани њодисаи дигари 
забон истифода шавад” [7,с.253]  

Њар он кас, ки гардад зи роњи хирад, 

Саранљом печад ба кирдори бад. А.Фирдавсї [9,с.12]. 
Ба гетї намонад ба љуз номи нек, 

Њар он кас, ки хоњад саранљоми нек. А.Фирдавсї [9,с.40]. 

Ба хонандагон дар алоқамандӣ бо мисолҳои мувофиқ ба услубҳои гуногуни забони адабии 
хаттӣ, махсусан, осори баргузидаи классикї таълим додани таърифу қоидаҳои грамматикии 
забони тоҷикӣ барои инкишофи нутқи шифоҳиву хаттӣ, бахусус, тафаккури мантиқии онҳо, 
манбаи асосӣ ҳисоб меёбад. “Њар як таърифу қоидаи дар асоси чанд мисоли махсус 
интихобшуда танҳо нишонаи аз ҷиҳати назариявӣ забондон будани  хонандагонро далолат 
мекунаду бас. Дар ин њолат забондонӣ маҳдуд ва соҳавӣ гардида, танҳо дар мавридҳои зарурӣ 
дар синфу аудиторияҳои гуногун барои ҷавоб додан ба саволу супоришҳои  марбут ба 
масъалаҳои гуногуни грамматика аз тарафи муаллим назорат ва натиҷагирӣ карда мешавад” 
[3,с.267]. 

Усули муҳимми инкишоф додани нутқи шифоҳӣ намоиш додан ва низ шунавонидани 
намунаҳои беҳтарини нутқи суфтаю равон ва диққати хонандагонро ба онҳо ҷалб намудан 
мебошад. Ҷанбаҳои тарбиявии матни адабӣ, обуранги бадеии онҳо ба воситаи  хониши 
ифоданок, талаффузи дурусти  калимаю ибораҳо ва риояи қоидаҳои сухангӯӣ равшан мегардад. 
Ба ин матнњои кўтоњ аз осори классикон – њикояњои пандомўз аз “Бўстон”-у “Гулистон”-и 
Саъдии Шерозї, “Маснавии маънавї”-и Љалолуддини Румї, “Бањористон”-и А.Љомї, “Рисолаи 
дилкушо”-и  Убайди Зоконї, “Ќобуснома”-и Кайковус ва амсоли ин намуна шуда метавонанд. 
Ин матлабро равишшиноси рус Стрелникова Ю.А. низ баррасї намудааст: “Бидуни шак, 
метавон гуфт, ки азхудкунии комили забон бидуни мутолиаи бадеӣ, аз ҷумла адабиёти классикӣ 
ғайриимкон аст” [6]. 

Мутаассифона, “нутќи хаттии шогирдони мактаб нисбатан дар сатњи паст аст. Афзуда аз ин 
аксарияти хонандагон таассурот, эњсос ва дониши њосилкардаи худро ба таври шифоњї баён 
карда тавонанд њам, онро аз тариќи хаттї беѓалат ва ба низоми муайян рўйи сањифа оварда 
наметавонанд. Дар навиштаљоти онњо ѓалатњои нињоят зиёди услубї, имлої, китобатї ва ѓайра 
ба мушоњида мерасанд. Феълан осонгўйї ва хушкбаёнї хосияти асосї ва чорчўбаи анъанавии 
услуби баёни хонандагон аст” [4,с.204] Агар муаллим вобаста ба мавзӯъҳои синтаксис корҳои 
хаттиро мунтазам ташкил намояд, бешубҳа, дар бобати ба хонандагон додани маълумоти 
назарӣ, боло бардоштани дараҷаи саводнокӣ, вусъати  ҷаҳонбинӣ ва тарбияи ахлоқиву 
маънавии онҳо ба комёбиҳо соҳиб мешавад. Масалан, дар робита бо мавзуъ њар дарс аз рўйи 
маводи осори классикї диктантњои таълимиро ба роњ мондан муфид аст, зеро асоси инкишофи 
нутқи мураттаби хонандагонро нутқи хаттӣ ташкил мекунад. 

Порчањои назмиву насрие, ки дар мавзуъњои гуногуни тарбиявиву ахлоќї, азљумла эњтирому 
арљгузорї ба забон ва китоб, эњтироми калонсолон, тасвири зебоињои табиат ва ѓ., ки дар њар 
дарси забон мавриди тањлил ќарор ёфтаву бо тавсияи омўзгор аз љониби хонандагон аз ёд карда 
мешаванд,  аснои навиштани эссе дар мавзуъњои мухталиф њамчун санад ба кор мераванд.  
Соколова Г.П дар маќолаи худ “Дар бораи дафтарњои тематикї”[5,с.9] истифодаи осори 
классиконро дар њар  дарси омўзиши грамматика тавсия дода, пешнињод мекунад, ки њар 
намунаи аз осори классикон тањлилшударо хонандагон бояд ба дафтарњои махсуси тематикї 
(Пушкинские, Гоголевские, Тургеневские) сабт намоянд. Чунки  аснои пур шудани дафтарњои 
даврї он намунањо набояд гум шаванд. Ба ин васила осори пурарзише, ки ба ќалами бузургони 
ќаламрави сухан мансуб аст, њамеша њамроњашон мемонад ва чи аснои ироаи нутќи дањонї ва 
чи ифодаи нутќи њаттї чун аснод хизмат мекунад. 

Роҳҳои инкишофи  нутқи хаттии хонандагон гуногун мебошад. Яке аз онњо луғатомӯзӣ, 
мањсуб ёфта,  дар инкишофи нутқи мураттаб аҳамияти бағоят калон дорад. Вай ҳамчун қисми 
таркибии дарсҳои забони тоҷикӣ бо тамоми қисматҳои омӯзиши забон алоқаманд аст. Хониши 
асари бадеӣ аз осори намояндагони барҷастаи адабиёти классикии форсу тоҷик, ки калимаҳои 
ношинос ва шарњталаби зиёд доранд, захираи луғавии талабагонро бой намуда, онҳоро бо 
мазмуну сохти калимаву иборањои нав ва сохтори ҷумлаҳо шинос мекунад. Ҳар гоҳ, ки муаллим 
ба машғулияти навбатӣ тайёрӣ мебинад, миқдор, хусусият ва тарзи эзоҳи луғатҳоро муайян 
менамояд. Вай аз асарҳои шоирони классикӣ бо ширкати фаъолонаи хонандагон калимаҳои 
нофаҳморо ҷудо карда, шарњу эзоҳ медињад. Инчунин муаллим аз китоби дарсӣ луғатҳои дар 
поёни матн ё повараќи китоб додашударо низ бояд ба хонандагон муаррифї намояд. Ин навъи 
кор малакаи мантиқии тафаккур ва алоқамандии нутқи шифоҳию хаттиро таъмин менамояд. 
Масалан, дар синфи 8-ум барои мустањкамкунии мавзуи “Пуркунанда” машќи 13-ум пешнињод 
шудааст ва матни њикояте аз “Бањористон”-и Абдурањмони Љомї оварда шудааст. Дар 
супориши машќи мазкур чунин омадааст: “Њикояро хонед ва гўед, ки њикмати он дар чист? 
Пуркунандањои онро ёбед ва кадом навъ буданашонро шарњ дињед:  

Кабўтарро гуфтанд:  
– Чун аст, ки ту ду бача беш барнаёрї ва чун мурѓи хонагї бар бештар аз он ќудрат надорї?  
Гуфт:  
– Бачаи  кабўтар  ѓизо  аз  њавсалаи  модару  падар мехўрад  ва  чўҷаи  мурѓи  хонагї  аз  

мазбала  бар  њар роњгузар. Аз як њавсала ѓизои ду бача беш натвон дод ва аз ним мазбала дари 
рўзии њазор чўҷа тавон кушод.  

Ќитъа: 
Хоњї, ки шавї њалолрўзї,  
Њамхона макун аёли бисёр. 
Донї, ки дар ин сарочаи танг,  
Њосил нашавад њалоли бисёр [1,с.85] 

Пас дар поёни њикоят шарҳи калимаҳои зерини адабии китобӣ бо мақсади луғатомӯзӣ 
пешниҳод гаштааст: 

мазбала– пасафкандањо 
њавсала– чинадон, љиѓирдони мурѓ, меъдаи парандагон 
аёл (иёл) – оила, хонавода, зану фарзанд  
сароча – хонаи хурд (киноя аз дунё) 
Дар вақти шиносоӣ бо матнњои адабӣ истилоҳоте вомехӯранд, ки  фаҳмонида додани маънои 

онҳо низ нутқи шифоњии талабагонро бой мегардонад. Дар ҷараёни таҳлили асар калимаҳое 
дучор меоянд, ки ба ин ё он давраи таърихӣ мансубанд. Муаллим вазифадор аст, ки  дар 
баробари эзоҳи воқеаҳои таърихӣ-адабӣ калимаҳои ношинос ва шарњталаб  матнҳоро шарҳ 
дода гузарад. Фаҳмонда додани маънои калимаҳои шарњталаб ба хонандагон имконият 
медиҳад, ки мазмуни матнро  нағз фаҳмида, минбаъд дар нутқи худ ин гуна калимаҳоро  
моҳирона истифода баранд. 

Дигар аз усулҳои самараноки инкишофи нутқи хаттӣ таҳлили сохтори ҷумлаҳо мебошад. 
Таҳлили ҷумла, муайян намудани муносибатҳои байниҳамдигарии аъзоҳо, муайян кардани 
мавқеи онҳо, дарки маънову мазмуни онҳо аҳамияти калон дорад. Хонандагон ба чунин хелҳои 
машғулият эътибор дода, бо хусусиятҳои забони асари бадеӣ мукаммалтар шинос шуда, ҷиҳати 
синтаксисӣ ва мантиқии матнро меомўзанд, ки ин усул дар мавриди дигар муњокима мехоњад. 

 Ҳамин тариқ, инкишофи нутќи хонандагон асоси таълими забони модариро  дар њамаи 
синфњо ташкил менамояд, ки дар назди  он вазифањои ба таври амалї аз худ кардани меъёрњои 
забони адабї, малакаи хондану навиштан ва такмили маданияти нутќ меистад. Ба хонандагон 
забони саҳеҳ, даќиќ, тоза ва озод ва бе истифода аз калимањои дигар забонњо, вулгаризм ва 
диалектизмњоро омўзонидан лозим, то ки нутќашон равон ва сањењ гардад. Мањорати озод, 
дуруст ва бошуурона хондан, алоќамандона ва пайдарпай  баён кардани фикр бояд омўзонида 
шавад. Хуллас, шогирдон бояд чун суханвар ба камол расанд, фикру андешаашонро бехато ва 
ба таври мўљаз баён карда тавонанд. 

